



NEWS RELEASE 

ᓯᒋᔮᔮᔨᐦᑖᑯᓐ ᔖᔥ ᐹᔨᑯᐱᐳᓐᐦ ᐋᐦ ᒌᐦ ᐱᒥᐱᔨᒡ ᐄᔨᔨᐤ ᒧᐱᓕᑏ ᑭᔮᐦ ᐋᐦ ᒌᐦ 
ᒥᔪᐱᔨᒡ:

ᔖᔥ ᒫᐧᑳᒡ ᐋᐱᑎᓐᐦ ᐊᔨᒧᐧᐋᑭᓂᔥᐦ ᐅᑎᐦ ᐃᐦᑖᐧᐃᓂᐦᒡ; ᐅᑖᐦ ᐲᒥᐱᔨᐅᒫᓯᑭᓈᐦᒡ ᒑ 
ᒌᐦ ᐋᐱᑎᐦᒡᐦ ᔖᔥ ᒫᐧᑳ ᐱᒦᐦᑭᑭᓂᐆ

 


ᒋᓵᓰᐲ, ᑯᐯᒃ, ᑭᔅᑭᑎᓂᐲᓯᒻ 11, 2022 - ᐹᔨᑯᐱᐳᓐᐦ ᐅᑖᐦ ᐄᔑ ᐅᑖᐦᒡ ᐋᑯᑎᐦ ᓃᔥᑎᒻ ᑳ 
ᐋᐱᐦᐄᑭᓂᐧᐃᒡ ᐄᔨᔨᐤ ᒧᐱᓕᑏ ᒥᐧᔮᐱᑎᓐ ᑭᔮᐦ ᓂᒧᐃ ᐋᔨᒥᒋᔥᑖᑯᓐ ᐋᐦ ᐊᔨᒥᐦᐄᑐᓈᓂᐧᐃᒡ ᐅᑖᐦ 
ᐄᔨᔨᐅᔅᒌᐦᒡ ᑭᔮᐦ ᐅᑖᐦ ᑯᐯᒃ ᒉᐃᒥᔅ ᐯᐃᐦ ᐄᑖᐦᒑ᙮ ᐊᓐ ᓃᔥᑎᒻ ᑳ ᐊᑖᐧᐋᓂᐧᐃᒡ ᐅᑖᐦ ᐧᐋᔅᑳᐦᐄᑭᓂᔑᔑᐦᒡ, 
ᐋᐅᑯᓂᒡ ᒥᒄ ᐄᔨᔨᐤ ᒧᐱᓕᑏ ᐹᒥᐱᔨᐦᑖᒡ ᐋᐦ ᐋᔔᔨᒥᐦᐄᑐᓈᓂᐧᐃᐧᐃᔨᒡ ᐊᔨᒧᐧᐋᑭᓂᔥᐦ ᐋᐦ ᐋᐱᑎᓂᔨᒡᐦ 
ᐅᑖᐦ ᐄᔨᔨᐅᔅᒌᐦᒡ ᐄᔨᔨᐤ ᐃᐦᑖᐧᐃᓂᐦᒡ, ᑭᔮᐦ ᒥᓯᐦᑖ ᑳᐦᓈᑖᐦ ᒥᔪᐱᔨᐤᐦ ᒥᔪᐱᔨᐤᐦ ᐄᔨᔨᐤ ᒧᐱᓕᑏ ᐋᐦ ᐃᔮᒡ 
ᐊᐧᐋᓂᒌ᙮

ᒥᒄ ᐄᔨᔨᐤ ᒧᐱᓕᑏ ᐋᐅᒄ ᐃᔮᐱᑎᐦᒡ ᐅᑖᐦ ᐄᔨᔨᐤ ᑲᒥᔪᓂᑫᐃᔑᓐᔅ ᓀᐧᑐᕐᒃ ᑲ ᐄᔑᓂᐦᑳᑖᒡ ᕚᐃᐱᕐ 
ᐅᐱᑎᒃ ᐋᐦ ᐋᐱᑎᐦᒡ, ᐅᑖᐦ ᐊᑎᒫᐲᓯᒻ ᐄᑖᐦᒑ᙮ ᐆ ᒫᒃ ᑳᒻᐱᓃ ᒥᐧᔮᐱᑎᓐ, ᒥᔪᐱᔨᐤ ᑭᔮᐦ ᐋᐅᒄ ᒫᐅᒡ ᒫᐧᔮᒡ 
ᐊᔨᒧᐧᐋᑭᓂᔥᐦ ᐋᐦ ᐋᐱᑎᐦᒡᐦ᙮

ᓈᔥᑖᐧᐹᐦ ᒥᐦᒑᑐ ᐊᐧᐋᓂᒌ ᒥᒥᐦᒋᐦᐄᑯᐧᐃᒡ ᐅᔮ ᐋᐦ ᐋᐱᒋᔥᑖᒡ ᐄᔨᔨᐤ ᒧᐱᓕᑏ, ᐋᑳ ᓈᔥᒡ ᐋᔨᒥᐦᒡ ᑭᔮᐦ ᐋᐦ 
ᒥᐧᔮᐱᑎᐦᒡ ᓃᔥᑎᒻ ᐃᔮᐱᑎᐦᒡ ᐅᑎᐦ ᐲᐦᒡ ᑭᔮᐦ ᐧᐋᔅᑳ ᐄᔨᔨᐅᔅᒌᐦᒡ᙮ ᐋᑯᑖᐦ ᐋᔑᓈᑯᐦᒡ ᐅᑖᐦ ᐧᐋᐱᒫᑯᔥᑐᐦᒡ, 
ᐋᐦ ᒌᐦ ᓯᒋᔮᐦᐄᐧᐋᒡ ᐄᔅᑯᑎᒃ ᑳ ᐧᐃᔮᐹᑭᒧᐦᑖᑭᓂᐧᐃᒡ, ᐋᐦ ᒌᐦ ᒥᔪᐱᔨᒡ ᑭᔮᐦ ᐋᐦ ᒌᐦ ᑖᐧᐹᐅᒑᔨᐦᑎᐦᒡ ᐅᑎᐦ ᐋᐦ 
ᐃᑖᒡ ᐊᐧᐋᓂᒌ ᐃᔮᐱᒋᔥᑖᒡ᙮

ᐅᑖᐦ ᐃᐦᑖᐧᐃᓐᐦ ᐋᐦ ᐃᐦᑎᑯᐦᒡᐦ 11 ᐊᓂᑎᐦ ᐋᐱᑎᓐ ᐄᔨᔨᐤ ᒧᐱᓕᑏ 14 ᒫᒨ ᐋᐦ ᐃᐦᑎᐦᑎᒡᐦ ᐅᑖᐦ 
ᐊᑎᒫᐲᓯᒻ, ᑭᔮᐦ ᐋᑯᑎᐦ ᐃᔮᐱᑎᐦᒡ 381 ᑳ ᐄᒋᔥᑖᒡ ᐋᐦ ᒋᐱᐦᒌᓈᓂᐧᐃᒡ ᐅᑖᐦ ᐅᑖᐹᓂᒫᔅᑭᓈᐦᒡ᙮ ᐋᔥᒄ 
ᓂᔥᑐ ᐃᐦᑖᐧᐃᓐᐦ ᓕᐯᓪ-ᓱᕐ-ᑫᕖᐧᔮᓐ, ᒫᑕᑲᒦ ᑭᔮᐦ ᕌᑎᐧᓵᓐ ᒫᐧᑳᒡ ᐱᒦᐦᑭᑭᓂᐆᐦ ᑭᔮᐦ ᐧᐄᐱᒡ ᒋᑭ ᐋᐱᑎᓐᐦ᙮

ᐄᔨᔨᐤ ᑳᒻᐱᓃ, ᐄᔨᔨᐤ ᑲᒻᔪᓂᑫᐃᔑᓐᔅ ᓀᑎᐧᐃᕐᒃ (ECN) ᐋᐅᑯᓂᒡ ᑳ ᒋᔥᒋᐱᔨᐦᑖᒡ ᐄᔨᔨᐤ ᒧᐱᓕᑏ ᑭᔮᐦ 
ᑳᐦᓈᑖᐦ (Ssi)᙮ ᐊᓂᔮ ᒫᒃ ᐋᐦ ᒌᐦ ᒋᔥᒋᐱᔨᐦᑖᒡ ᐋᐦ ᒥᐧᔮᔨᒡ ᑭᔮᐦ ᐋᐦ ᓲᒋᐱᔨᔨᒡ ᐋᐦ 
ᐋᔔᔨᒥᐦᐄᑐᓈᓂᐧᐃᐧᐃᔨᒡ, ᐋᐦ ᔖᐳᒋᔅᒑᔨᐦᑎᐦᒡ ᑭᔮᐦ ᐅᑖᐦ ᐊᑎᒫᐲᓯᒻ ᐋᐦ ᐋᐱᑎᓰᒡ ᐅᒌ ᓃᔥᑎᒻ ᑳ 
ᒋᐦᒋᔥᑖᒡ ᓂᒧᐃ ᒋᑭ ᐴᓃᐧᐃᒡ ᐋᐦ ᒥᐧᔮᐱᑎᔒᔥᑎᐦᒡ ᐅᑖᐦ ᐄᔨᔨᐤ ᐃᐦᑖᐧᐃᓂᐦᒡ ᑭᔮᐦ ᐊᓂᔮᐦ ᐃᐦᑖᐧᐃᓐᐦ 
ᐊᑎᒫᐲᓯᒻ ᐋᐦ ᐃᐦᑎᑯᓂᔨᒡᐦ ᑭᔮᐦ ᐋᐱᑎᓰᐧᐃᓐᐦ ᐃᔮᐱᒋᐦᐄᑯᒡ᙮

ᒥᒥᐦᒋᐦᐄᑯᐧᐃᒡ ᐅᑖᐦ ᐊᑎᒫᐲᓯᒻ ᐋᐦ ᐅᐦᒋ ᑎᐹᔨᐦᑖᑯᓂᔨᒡ ᑭᔮᐦ ᐱᒥᐱᔨᐦᑖᑭᓂᐧᐃᐧᐃᔨᒡ, ᓲᐦᒃ ᐋᐱᑎᔒᔥᑎᒻ 
ᐄᔨᔨᐤ ᒧᐱᓕᑏ ᑭᔮᐦ ᐅᔑᐦᑖᐤ ᐋᐱᑎᓰᐧᐃᓂᔨᐤ ᐅᑖᐦ ᐋᑎ ᐃᔨᐦᑖᑦ᙮ ᒥᐧᔮᐱᑎᓰᐧᐃᒡ ᐊᓂᒌ ᐄᔨᔨᐤ 
ᐃᐦᑖᐧᐃᓂᐦᒡ ᐃᔮᐱᑎᓰᒡ, ᑭᔮᐦ ᓂᓈᐦᑭᐤ ᐋᐦ ᓂᑎᐧᐋᔨᐦᑖᑯᐦᒡ ᐋᑯᑎᐦ ᐧᐋᐦᒋᐱᔨᒡ ᐊᓂᑎᐦ ᐃᐦᑖᐧᐃᓂᐦᒡ, ᐋᐦ 
ᓂᑎᐧᐋᔨᐦᑖᑯᐦᒡ ᒑᐧᑳᓐ ᒑ ᐅᔑᐦᑖᑭᓂᐧᐃᒡ ᑭᔮᐦ ᒑ ᐅᐧᐋᔑᐦᑖᑭᓂᐧᐃᒡ ᐋᑯᑎᐦ ᐅᑎᐦ ᐃᐦᑖᐧᐃᓂᐦᒡ ᐧᐋᐦᒋᐱᔨᔨᒡ 
ᐋᐱᑎᓰᓯᐅᒡ᙮

ᒥᔥᑏᐦ ᐋᐦ ᐋᑯᓂᐦᐄᒑᐱᔨᒡ ᐅᑖᐹᓂᒫᔅᑭᓂᐤ
ᓂᒧᐃ ᐴᓃᓈᓂᐆ ᐋᐦ ᐋᐱᑎᔒᔥᑎᑭᓂᐧᐃᒡ! ᔖᔥ ᒫᒃ ᐋᐦ ᐋᐱᑎᐦᒡ ᐅᑖᐦ ᐄᔨᔨᐤ ᐃᐦᑖᐧᐃᓂᐦᒡ, ᐋᔪᐧᐃᒄ ᑳ 
ᓂᐧᐋᐱᐦᑎᐦᒃ ᐄᔨᔨᐤ ᒧᐱᓕᑏ ᐅᑖᐦ ᐅᑖᐹᓂᒫᔅᑭᓈᐦᒡ ᒑ ᒌᐦ ᐋᐱᑎᓂᔨᒡᐦ ᐊᔨᒧᐧᐋᑭᓂᔥᐦ, ᐅᑖᐦ ᑭᔮᐦ ᐱᓖ 
ᑖᐃᒥᓐ ᐅᑖᐹᓂᒫᔅᑭᓈᐦᒡ, ᑭᔮᐦ ᒫᔅᑭᓂᐤᐦ `09, 113 ᑭᔮᐦ 167 ᑳ ᐄᒋᔥᑖᔨᒡᐦ, ᑭᔮᐦ ᐊᓂᔮᐦ ᐱᑐᑖ ᒫᔅᑭᓂᐤ 
ᐋᐦ ᐱᒥᒧᔨᒡᐦ ᐅᑖᐦ ᐄᔑ ᐃᐦᑖᐧᐃᓂᐦᒡ ᐋᑎᒧᔨᒡᐦ᙮ ᐋᐅᒄ ᓈᐅᔥ ᑳ ᐋᔨᒫᔨᐦᑎᒥᐦᐄᐧᐋᒡ ᐅᑖᐦ ᐋᐦ 
ᐱᒥᐱᔨᓈᓂᐧᐃᒡ, ᐋᐦᐧᑳᒡ ᐋᐦ ᒌᐦ ᐄᔅᐱᔨᒡ ᒑᐧᑳᓐ ᒫᐧᑳᒡ ᐅᑎᐦ ᐋᐦ ᐄᐦᑖᓂᐧᐃᒡ᙮ ᔖᔥ ᒫᒃ ᑭᓂᐧᐋᐱᐦᑎᑭᓂᐆ ᒑ 
ᒌᐦ ᐋᐱᑎᐦᒡᐦ ᐊᔨᒧᐧᐋᑭᓂᔥᐦ ᐄᔅᐱᔨᒑ ᒑᐧᑳᓐ᙮

“ᓂᒌᐦ ᒥᔪᐱᔨᐦᐄᑯᓈᓐ ᒑᐧᑳᓐ ᐆ ᓃᔥᑎᒻ ᑳ ᐱᐳᐦᒡ ᑳ ᐋᐱᐦᐋᒫᐦᒡ ᐋᐦ ᐊᑐᔅᑳᒑᔮᐦᒡ᙮ ᒥᐦᒑᑐᐧᐃᒡ ᐋᐦ ᐅᔅᒋᓰᒡ 
ᐊᐧᐋᓂᒌ ᐄᔨᔨᐤ ᒧᐱᓕᑏ ᐋᐦ ᐋᐱᒋᔥᑖᒡ, ᓂᐧᐄᒑᐱᑎᓰᒫᓈᓂᒡ ᐅᑖ ᐊᑎᒫᐱᓯᒻ ᐋᐦ ᐱᒥᐱᔨᐦᑖᒡ ᒑᐧᑳᔨᐤ 
ᑭᔮᐦ ᐊᑖᐧᐋᓲᒡ ᐊᑎᑎᐤ ᓃᔥᑖᒥᐦᒡ ᒑ ᒌᐦ ᐄᔅᐱᔨᒡ, ᓂᓯᒋᔮᓯᓈᓐ ᐋᐦ ᐧᐄᒋᐦᑖᔮᐦᒡ ᐋᐦ ᒌᐦᑳᔮᐱᐦᑎᑭᓂᐧᐃᒡ 
ᐄᔨᔨᐅᐃᔨᐦᑎᐧᐃᓐ ᑭᔮᐦ ᐋᐦ ᒫᑎᐧᐋᓂᐧᐃᒡ - ᓂᒥᐧᔮᔨᐦᑖᓈᓐ ᓃᔮᓐ ᑭᔮᐦ ᐋᐦ ᐧᐄᒋᐦᐄᐧᐋᔮᐦᒡ ᑭᔮᐦ ᐋᐦ 
ᐧᐄᒋᐦᑖᔮᐦᒡ ᐱᒫᑎᓰᐧᐃᓐ ᐅᑖᐦ ᐊᑎᒫᐲᓯᒻ - ᐋᑯᑖᐦ ᓅᑯᐦᒡ ᐅᑖᐦ ᐧᐋᐱᒫᑯᔥᑐᐦᒡ”, ᒌᐦᔨᐤ ᐦᐁᓐᕇ ᑲᓪ, ᐅᒋᒫᐤ 
ᐅᑎᐦ ᐄᔨᔨᐤ ᒧᐱᓕᑏ᙮ “ᐃᔮᒄ ᐋᑎ ᒋᔅᒌᐦᑭᒫᐦᒡ: ᔖᔥ ᐅᑖᐦ ᐃᐦᑖᐧᐃᓂᐦᒡ ᐋᐦ ᒌᐦ ᐧᐃᔨᐱᔨᐦᑖᔮᐦᒡ ᒑ ᐃᐦᑎᑯᐦᒡ, 
ᒫᐧᑳᒡ ᐋᐦ ᐱᒦᐦᑭᑭᓂᐧᐃᒡ ᐊᑎᑎᐤ ᒑ ᒌᐦ ᓯᑭᔅᒑᔨᐦᑖᑯᐦᒡ ᒫᔅᑭᓈᐦᒡ ᐋᐦ ᐱᒥᐱᔨᓈᓂᐧᐃᒡ ᒥᓯᐧᐋ ᐊᐧᐋᓂᒌ ᒑ 
ᐧᐄᒋᐦᐄᑯᒡ, ᑭᔮᐦ ᐄᔨᓈᐦᒡ ᐋᐦ ᐅᐦᒋ ᑏᐹᔨᐦᑖᑯᐦᒡ, ᐅᑎᐦ ᐋᐦ ᐄᐦᑎᑯᐦᒡ ᐆ ᑳᒻᐱᓃ - ᑖᐧᐹᐦ ᑯᐃᔅᒄ ᐋᐦ 
ᑭᓂᐧᐋᐱᐦᑎᑭᓂᐧᐃᒡ ᐅᑖᐦ ᐊᑎᒫᐲᓯᒻ ᐋᔑᓈᑯᐦᒡ”᙮

ᐊᑎᑎᐤ ᐧᐄᐦ ᒋᔅᒑᔨᐦᑎᒥᓈ, ᐅᑖᐦ ᒑ ᐄᔥᐱᔨᔨᓐ: www.eeyoumobility.com᙮

ᐋᐦ ᑎᐹᑎᑖᒡ ᐄᔨᔨᐤ ᑳᒻᐱᓃ:

ᐋᑯᑎᐦ ᑳ ᐅᐦᐱᑳᐳᐧᐃᒡ ᐄᔨᔨᐤ ᑳᒻᐱᓃ 1986 ᑳ ᐄᒋᔥᑖᒡ ᐋᐦ ᐱᐳᐦᒡ ᓛ ᑭᕌᓐᑦ ᓂᔅᑯᒧᐧᐃᓂᐦᒡ ᐋᐦ ᒌᐦ 
ᒥᓯᓈᑖᒡ (1986) ᐋᐦ ᒌᐦ ᒥᓯᓂᐦᐅᓱᒡ ᐄᔨᔨᐅᒡ, ᑯᐯᒃ ᐅᔅᑯᑎᒥᐦᒑᓯᐤ ᑭᔮᐦ ᑯᑎᑭᒡ ᐊᐧᐋᓂᒌ᙮ ᐅᑖᐦ ᒋᓵᓰᐲᐦᒡ 

ᐋᑯᑖᐦ ᐋᐦ ᐃᐦᑎᑯᐦᒡ ᐊᓐ ᐧᐋᒋᐦᒡ ᒥᓯᓂᐦᐄᒑᐅᑭᒥᒄ ᐧᐋᐦᒋ ᐱᒥᐱᔨᐦᑖᑭᓂᐧᐃᒡ, ᑭᔮᐦ ᐋᑯᑖᐦ ᐧᐋᐦᒋ ᐧᐃᔮᔨᐦᑖᑯᐦᒡ 
ᒑ ᐄᔅᐱᔨᐦᐋᑭᓂᐧᐃᑦ ᔓᐧᐃᔮᓐ ᐋᐦ ᒌᐦ ᒥᔮᑭᓂᐅᐧᐃᒡ ᐄᔨᔨᐅᒡ ᐅᐦᒋ ᓂᓈᐦᑭᐤ ᓂᔅᑯᒧᐧᐃᓐᐦ ᐋᐦ ᒌᐦ 
ᒥᓯᓂᐦᐅᓱᒡ ᑭᔮᐦ ᑭᓂᐧᐋᐱᐦᑎᒻ ᐆ ᑳᒻᐱᓃ ᐋᐦ ᐧᐄᐦ ᒌᐦᑳᔮᑯᐦᑖᑭᓂᐧᐃᐧᐃᔨᒡ ᐄᔨᔨᐅᐃᔨᐦᑎᐧᐃᓂᔨᐤ, ᐄᔨᔨᐤ 
ᐱᒫᑎᓰᐧᐃᓂᔨᐤ ᐊᑎᑎᐤ ᒑ ᒌᐦ ᒥᐧᔮᔨᒡ, ᒑ ᐧᐄᒋᔥᑖᒡ ᒑ ᒌᐦ ᐅᐦᒋ ᐱᑳᔅᒋᐦᐅᓈᓂᐧᐃᐧᐃᔨᒡ ᐅᑖᐦ ᐄᔨᔨᐅᔅᒌᐦᒡ, 
ᐋᐱᑎᓰᐧᐃᓂᔨᐤ ᐋᐦ ᒋᔅᑯᑎᒫᒑᓂᐧᐃᐧᐃᔨᒡ ᑭᔮᐦ ᐋᐦ ᐅᔑᐦᑖᒡ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐅᔅᒌᐦᒡ, ᑭᔮᐦ 
ᐊᑎᑎᐤ ᒑ ᒌᐦ ᐧᐄᒑᐱᑎᓰᒥᑐᔨᒡᐦ ᐄᔨᔨᐤᐦ ᑭᔮᐦ ᑯᐯᒃ ᐅᔅᑯᑎᒥᐦᒑᓯᐤᐦ᙮ 

ᐋᐦ ᑎᐹᑎᑖᒡ ᐄᔨᔨᐤ ᑲᒻᔪᓂᑫᐃᔑᓐᔅ ᓀᑎᐧᐃᕐᒃ:

ᐋᑯᑎᐦ ᑳ ᐅᐦᐱᑳᐳᐧᐃᐦᑖᑭᓂᐧᐃᒡ 2004 ᑳ ᐄᒋᔥᑖᒡ ᐋᐦ ᐱᐳᐦᒡ ᐅᑖᐦ ᒥᔅᑎᓯᓃᐦᒡ ᐋᑯᑖᐦ ᐋᐦ ᐃᐦᑎᑯᐦᒡ ᐊᓐ 
ᐧᐋᒋᐦᒡ ᒥᓯᓂᐦᐄᒑᐅᑭᒥᒄ, ᐋᑯᑖᐦ ᐋᔑᓈᑯᐦᒡ ᐆ ᐄᔨᔨᐤ ᑲᒻᔪᓂᑫᐃᔑᓐᔅ ᓀᑎᐧᐃᕐᒃ ᐋᑳ ᐊᓂᑎᐦ ᒑ ᐅᐦᒋ 
ᐅᐦᑎᓰᓈᓂᐧᐃᒡ ᒥᒄ ᒑ ᒌᐦ ᐧᐋᐦᒋᔨᐧᐋᒡ ᐋᐦ ᐋᔔᔨᒥᐦᐄᑐᓈᓂᐧᐃᒡ ᐅᑖ ᐄᔨᔨᐤ ᐃᐦᑖᐧᐃᓂᐦᒡ ᐄᔨᔨᐅᔅᒌᐦᒡ ᑭᔮᐦ 
ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ ᐋᐦ ᐄᐦᑎᑯᐦᒡᐦ ᐃᐦᑖᐧᐃᓐᐦ᙮ ᐆ ᑲᒻᐱᓃ ᐋᔪᐧᐃᒄ ᑳ ᐋᐱᑎᔒᔥᑎᐦᒡ ᐋᑳ ᐅᐦᒋ 
ᐧᐋᐦᒋᔨᐧᐋᔨᒡ ᓂᑐᐧᐋᐱᐦᒋᓐᐦ ᐋᐦ ᐋᐱᑎᓂᔨᒡᐦ ᑭᔮᐦ ᐊᔨᒧᐧᐋᑭᓂᔥᐦ ᐋᐦ ᒌᐦ ᑖᐦᑭᐦᐄᒑᐱᔨᔨᒡ ᐅᑖᐦ ᐊᑎᒫᐲᓯᒻ 
ᑭᔮᐦ ᐊᓂᔮᐦ ᐊᐧᐋᔨᐤᐦ ᐅᑖᐦ ᐧᐋᒋᔨᒡᐦ, ᔒᑐᔥᑯᒥᒡ ᐊᑎᑎᐤ ᒑ ᒌᐦ ᐃᐦᑎᑯᓂᔨᒡ ᒑᐧᑳᔨᐤ ᒑ ᐧᐄᒋᐦᐄᐧᐋᔨᒡ ᑭᔮᐦ 
ᐊᓂᑖᐦ ᐋᐦ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐊᑎᒫᐲᓯᒻ ᑭᔮᐦ ᒑ ᒌᐦ ᐅᔑᐦᑖᒡ ᐋᐱᑎᓰᐧᐃᓐᐦ, 
ᐄᔨᔨᐅᐃᔨᐦᑎᐧᐃᓂᔨᐤ ᒑ ᒌᐦᑳᔮᐱᐦᑎᑭᓂᐧᐃᐧᐃᔨᒡ, ᒋᔅᒑᔨᐦᑎᒧᐧᐃᓂᔨᐤ ᑭᔮᐦ ᑭᔅᒋᐦᐅᐧᐃᓂᔨᐤ ᐅᑖᐦ ᐄᔨᔨᐤ 
ᐃᐦᑖᐧᐃᓂᐦᒡ᙮

ᑳ ᐅᑎᐦᒋᐱᔨᔨᒡ 2018, ᐄᔨᔨᐤ ᑲᒻᔪᓂᑫᐃᔑᓐᔅ ᓀᑎᐧᐃᕐᒃ 300- ᑭᐧᓛᒥᑎᕐᔅ ᒌᐦ ᐄᔅᐧᑳᐹᑭᓂᔨᐤ ᑳ 
ᐧᐃᔮᐹᑭᒧᐦᑖᑦ ᐅᐱᑎᒃ ᕚᔨᐱᕐ, ᐊᓂᑎᐦ ᒑ ᒌᐦ ᐅᐦᒋ ᒋᔑᐱᔨᔨᒡ ᐋᐦ ᐃᔮᔔᔨᒥᐦᐄᑐᓈᓂᐧᐃᐧᐃᔨᒡ ᑭᔮᐦ 
ᒥᓯᓂᐦᐋᒫᑐᓈᓂᐧᐃᐧᐃᔨᒡ ᐅᐦᒋ ᒥᔪᐱᒫᑎᓰᐧᐃᓂᔨᐤ, ᒋᔅᑯᑎᒫᒑᐧᐃᓂᔨᐤ, ᐃᔮᐧᑳᒧᐧᐋᐧᐃᓂᔨᐤ ᑭᔮᐦ 
ᓯᑭᔅᒑᔨᒧᐧᐃᓂᔨᐤ, ᐊᓂᑖᐦ ᑭᔮᐦ ᒑ ᒌᐦ ᐃᐦᑎᑯᓂᔨᒡ ᐊᐧᐋᓂᒌ ᐧᐄᒋᐧᐋᐦᒡ, ᐊᓂᑎᐦ ᐋᐦ ᐅᐦᒋ ᐊᔨᒥᒡ ᑭᔮᐦ 
ᐋᐦᑎᑳᔥᑖᐦᑎᑖᒡ ᐧᐄᒋᐧᐋᐦᒡ ᑭᔮᐦ ᐋᑳ ᒥᐦᒑᑎᓈᓂᐧᐃᒡ ᐋᐦ ᐋᐱᑎᓰᓈᓂᐧᐃᒡ᙮

ᐋᐦ ᑎᐹᑎᑖᒡ Ssi ᑳᐦᓈᑖᐦ:


ᔦᓗᓈᐃᕝ ᐃᐦᑎᑯᓐ ᐧᐋᒋᐦᒡ ᒥᓯᓂᐦᐄᒑᐅᑭᒥᒄ, ᐧᓈᕪ ᐧᐁᔅᑦ ᑌᕆᐧᑖᕇᔅ, ᑭᔮᐦ ᐅᑖᐦ ᒌᔑᑯᐦᒡ ᐃᐦᑎᑯᓐ ᐊᓂᑎᐦ 
ᐧᐋᐦᒋ ᐋᐱᑎᓰᒥᑭᒡ ᑭᔮᐦ ᐋᑯᑖᐦ ᒫᒨ ᐧᐋᐦᒋ ᐋᐱᑎᓰᓈᓂᐧᐃᒡ ᐅᑖᐦ ᐅᑕᐧᐋ, Ssi ᑳᐦᓈᑖᐦ ᒌᐦᑳᔮᔨᐦᑖᑯᓐ ᐅᑖᐦ 
ᒌᔑᑯᐦᒡ ᐋᐦ ᐅᐦᒋ ᐱᒥᐱᔨᒡ ᐋᐦ ᐋᔔᔨᒥᐦᐄᑐᓈᓂᐧᐃᒡ ᑭᔮᐦ ᒥᓯᓂᐦᐋᒫᑐᓈᓂᐧᐃᒡ ᑭᔮᐦ ᓂᒧᐃ ᒑᐧᑳᓐ ᐋᑳ 
ᒥᐧᔮᒡ ᑖᐦᑭᐦᐄᒑᐱᔨᐤ ᑭᔮᐦ ᐄᔅᐱᔨᐦᐄᐧᐋᐤ᙮ ᐋᐅᑯᓂᒡ ᓃᔥᑎᒻ ᑳ ᑯᒋᔥᑖᒡ ᒑ ᐋᐱᑎᓂᔨᒡ ᐅᔮ ᐋᐦ 
ᐄᔑᓈᑯᓂᔨᒡ ᐅᑖᐦ ᐧᐋᐦᔨᐤ ᐋᐦ ᐃᐦᑎᑯᓂᔨᒡᐦ ᐃᐦᑖᐧᐃᓐ ᐊᑎᒫᐲᓯᒻ ᐋᑳ ᐧᐋᐦᒋᔨᐧᐋᔨᒡ ᒑ ᒌᐦ 
ᐄᔅᐱᔨᓈᓂᐧᐃᐧᐃᔨᒡ ᑭᔮᐦ ᒌᐦ ᐱᐦᑯᐦᑖᐧᐃᒡ ᓂᓈᐦᑭᐤ ᐅᐦᒋ ᐅᔮ ᑳ ᐄᔑ ᑯᒋᔥᑖᒡ ᑭᔮᐦ ᐃᐦᑐᑎᐦᒡ ᐅᑖᐦ 

ᐊᑎᒫᐲᓯᒻ ᑳᐦᓈᑖᐦ, ᑭᔮᐦ ᐧᐄᒑᐱᑎᓰᒫᐧᐃᒡ ᐄᔨᔨᐤ ᒧᐱᓕᑏᐦ, ᐊᓂᑎᐦ ᒑ ᒌᐦ ᐅᐦᒋ ᐋᐱᑎᓂᔨᒡᐦ 
ᐊᔨᒧᐧᐋᑭᓂᔥᐦ ᐅᑖᐦ ᒥᓯᐦᑖ ᐄᔨᔨᐅᔅᒌᐦᒡ ᑭᔮᐦ ᐅᑖᐦ ᑯᐯᒃ ᒉᐃᒥᔅ ᐯᐃᐦ᙮ 

ᔖᔥ ᒫᒃ ᐅᔥᑖᐦ 30 ᑎᐦᑐᐱᐳᓐᐦ ᒌᐦ ᐱᒥᐱᔨᐤ, Ssi ᐊᔨᑭᔨᒥᐦᑖᐤ ᐋᔑᓈᑯᓂᔨᒡ ᓃᔥᑎᒻ ᐋᐦ ᐧᐄᐦ 
ᐃᐦᑐᑎᑭᓂᐧᐃᐧᐃᔨᒡ ᒑᐧᑳᔨᐤ ᑭᔮᐦ ᐋᑳ ᓈᔥᒡ ᒑ ᐋᔨᒥᒋᔥᑖᑯᓂᔨᒡ ᑭᔮᐦ ᐋᐦ ᐅᔑᐦᑖᑭᓂᐧᐃᐧᐃᔨᒡ ᒑᐧᑳᔨᐤ 
ᓈᑎᐧᐋᔨᐦᑖᑯᓂᔨᒡ ᐊᓂᑎᐦ ᒑ ᒌᐦ ᐅᐦᒋ ᐱᒥᐱᔨᔨᒡ ᐧᐋᐦᔨᐤ ᐋᐦ ᐄᐦᑎᑯᓂᔨᒡ ᑭᔮᐦ ᐋᑳ ᐧᐋᐦᒋᔨᐧᐋᔨᒡ ᒑ ᒌᐦ 
ᐄᔅᐱᔨᓈᓂᐧᐃᐧᐃᔨᒡ, ᐧᐄᔨᐧᐋᐤ ᐋᐦ ᒌᐦ ᐃᐦᑐᑎᐦᒡ ᐋᑳ ᐋᔥᒄ ᓂᐦᑖ ᐅᐦᒋ ᐃᐦᑎᑯᓂᔨᒡ ᐋᐦ ᐊᔨᒥᓈᓂᐧᐃᐧᐃᔨᒡ 
ᑭᔮᐦ ᑯᑎᒋᔨᐤ ᒑᐧᑳᔨᐤ ᐋᐦ ᐧᐄᐦ ᒋᔅᒑᔨᐦᑖᑯᓂᔨᒡ᙮ ᐊᓂᔮ ᒫᒃ ᒫᐅᒡ ᒫᔮᓂᐤ ᑳ ᑳ ᐃᐦᑐᑎᐦᒡ Ssi ᑳᐦᓈᑖᐦ ᐋᔨᐧᐃᒄ 
ᒑ ᒌᐦ ᐧᐄᒋᐦᑖᑭᓂᐧᐃᐧᐃᔨᒡ ᐋᐦ ᓅᒋᔥᑯᑎᐧᐋᓂᐧᐃᐧᐃᔨᒡ 2022 ᐋᐦ ᒌᐦ ᒋᔥᒋᐱᔨᐦᑖᒡ ᒑ ᒥᔪᐱᔨᐦᐄᐧᐋᔨᒡ ᐋᐦ 
ᓅᒋᔥᑯᑖᐧᐋᓂᐧᐃᐧᐃᔨᒡ ᑭᔮᐦ ᐋᐦ ᑭᓂᐧᐋᐱᐦᑎᐦᒡ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᐲᔨᐤ᙮

ᐄᔨᔨᐤ ᒧᐱᓕᑏ: ᒌᔮᓂᐤ ᒋᑎᐲᐧᐋᐅᓰᓈᓂᐤ ᑭᔮᐦ ᒋᔮᓂᐤ ᒋᑖᔅᑯᑖᑯᓈᓂᐤ!

###


ᒑ ᐊᔨᒥᐦᐋᒄ:
ᒫᑎᔨᐤ ᐧᑳᕐᒥᓐ
ᐄᔨᔨᐤ ᒧᐱᓕᑏ
ᓂᑐᐧᐋᐱᐦᒋᑭᓂᐦᒡ media@eeyoumobility.com

ᒑ ᒥᐧᑖᐦᑎᑖᔨᓐ: 613-271-6464  

ᐅᑎᔨᒧᐧᐋᑭᓂᔥ: 819-230-9533

